
I L - L A T V J A 

 

L-applikazzjonijiet għall-karti ta’ l-Identità għandhom jiġu sottomessi fl-Uffiċju tal-Protokoll ta’ l-

Istat flimkien ma’ żewġ ritratti tal-persuna kkonċernata. Ir-ritratti (30 x 40 mm) ma jridux ikunu 

ttieħdu iktar minn sitt xhur qabel.  Isem l-applikant għandu jkun indikat fuq wara taż-żewġ ritratti 

flimkien ma’ l-isem ta’ l-Ambaxxata. Il-formoli ta’ l-applikazzjoni jistgħu jinġabru mill-Uffiċju tal-

Protokoll ta’ l-Istat. Il-karti ta’ l-Identità  għandhom jingħataw lura lill-Ministeru ma’ tmiem il-

perjodu ta’ servizz.  

 

Aspetti tal-karti ta’ l-Identità  

 

Karti ta’ l-identità  ħomor, oranġjo, sofor, koħol, ħodor u kannella huma maħruġa mill-Ministeru ta’ 

l-Affarijiet Barranin għall-kategoriji ta’ impjegati mniżżla hawn taħt, sakemm mhumiex persuni ta’ 

nazzjonalita' Latvjana jew residenti b'mod permanenti fil-Latvja.  

 

Il-persuni li ġejjin huma nklużi fit-terminu "membri tal-familja...jagħmlu parti mill-familja": 

 

– il-mara/ir-raġel; 

 

– tfal ta’ taħt it-18-il sena li mhumiex miżżewġin u li jirrisjedu b’mod esklussiv fi ħdan il-

familja ewlenija jew li jingħaqdu mal-familja matul żjajjar fil-Latvja; 

– tfal ta’ taħt il-21 sena li mhumiex miżżewġin li jattendu xi istituzzjoni ta’ tagħlim għoli 

fil-Latvja fuq bażi full-time iżda li għadhom jagħmlu parti mill-familja. 

 

1. Diplomatiċi 

 

Karti ħomor huma maħruġa lill-aġenti diplomatiċi stazzjonati fil-Latvja, kif ukoll lill-

konjuġi u lit-tfal tagħhom sa l-età ta’ 18-il sena. Madankollu, tfal taħt il-21 sena li 

mhumiex miżżewġin u li jattendu xi istituzzjoni ta’ tagħlim għoli fil-Latvja fuq bażi 

full-time jistgħu ukoll jingħataw karti ta’ l-Identità diplomatiċi jekk jippreżentaw 

awtorizzazzjoni mill-istituzzjoni ta’ tagħlim għoli lill-Uffiċju tal-Protokoll ta’ l-Istat. 

2. Uffiċjali konsulari ta’ karriera 

 

Karti oranġjo huma maħruġa lill-uffiċjali konsulari ta’ karriera u lill-konjuġi u lit-tfal 

tagħhom. 

 

 



 

AA2003/ACT/Anness II/mt 2264 

 

3. Impjegati amministrattivi u tekniċi  

 

Karti sofor huma maħruġa lill-impjegati amministrattivi u tekniċi, lill-membri tal-familja u lit-

tfal li jagħmlu parti mill-familja tagħhom. 

4. Il-persunal domestiku 

 

Karti koħol huma maħruġa lill-membri tal-persunal domestiku mhumiex ċittadini Latvjani 

jew residenti. 

5. Impjegati ta’ organizzazzjonijiet internazzjonali 

 

Karti ħodor huma maħruġa lill-impjegati ta’ organizzazzjonijiet internazzjonali u lill-membri 

tal-familja u lit-tfal li jagħmlu parti mill-familji tagħhom sakemm mhumiex ċittadini Latvjani 

jew residenti.  

6. Konsli onorarji 

 

 Karti kannella huma maħruġa lill-konsli onorarji. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


